
Аннотация.  Мақолада бўз тупроқлари таркибида учрайдиган 

аминокислоталар ва уларнинг хоссалари ҳақида сўз боради.  

Калит сўзлар. Аланин, бўз тупроқ, трансаминланиш. 

 

Кириш. Республикамизда қўриқ, лалми ва суғориладиган тупроқларни 

унумдорлигини тиклаш, сақлаш, тупроқ жараёнларини яхшилаш борасида кенг 

миқёсли назарий ва амалий тадқиқотлар амалга оширилиб, муайян натижаларга 

эришилмоқда. 

Бу ўринда, тупроқларни потенциал унумдорлигини белгиловчи 

катталиклари саналадиган гумусни миқдори, таркиби ва захираси, сингдирилган 

катионларнинг оптимал миё-қдорлари, ўсимлик озуқа моддалари, тупроқ эркин 

аминокислоталарининг энергетик ҳолати ҳамда бошқаларни вақт ва  масофада 

ўзгариши юзасидан тавсиялар ишлаб чиқишга алоҳида эътибор берилмоқда. 

Аминокислоталарнинг деярли барчаси трансаминланиш жараёни сабаб 

ҳосил бўлади. Ўсимлик, ҳайвон ҳамда микроорганизмларда аминокислоталар 

ҳосил бўлишининг механизми ҳисобланган бу жараён А.Е.Браунштейн ва 

М.Г.Крицманлар томонидан кашф этилган. Бунда аминокислота амин группаси 

бирор кетокислотага тўлиқ равишда кўчади. Аланин билан ɑ-кетоглутарат 

кислота ўртасидаги борадиган бу жараён, глутамат кислота ҳосил бўлиши билан 

якунланади. 

 
Ўсимликлардаги кўпчилик аминокислоталар, жумладан, оқсил таркибида 

учрамайдиган аминокислоталар ҳам ушбу жараён натижасида ҳосил бўлади. 

http://www.newjournal.org/

Лекин ҳайвонлар организми, ўсимликлардан фарқли ўлароқ барча 

аминокислоталарни синтезлай олмайди. Агар чорва моллари озиғида зарурий 

аминокислоталардан бирортаси мавжуд бўлмаса, улар нормал ривожланмайди. 

Озиқ рационига зарурий аминокислотанинг киритилиши, организмнинг 

ўсишини нормаллаштиради. 

Тадқиқотнинг объекти сифатида Фарғона водийси шимолида шаклланган 

қўриқ ва суғориладиган оч тусли, типик ва тўқ тусли бўз тупроқлар олинган. 

Тадқиқотнинг усуллари. Дала тадқиқотлари Докучаевнинг генетик-

географик, профил-геокимёвий, морфогенетик ва стационар усуллари бўйича 

олиб борилди. Тупроқ эркин аминокислоталари Д.Г.Звягинцев методи асосида 

бажарилган. Олинган маълумотларнинг математик-статистик таҳлили дисперсия 

усули билан (Ш.Каримов, Г.Юлдашев ҳамда Самсонова)  «Microsoft Excel» 

дастури ёрдамида амалга оширилди.  

Бўз тупроқларни барча типчалари амалий жиҳатдан енгил механик 

таркибли бўлиб, уларнинг чимли қатламларида физик лойқа миқдори 21,6-28,1% 

атрофида бўлиб, энг юқори миқдорлар тўқ тусли бўз тупроқларга тўғри келади. 

Ўрганилган суғориладиган бўз тупроқлар воҳа тупроқ ҳосил бўлиш жараёнини 

бошланғич поғонасида турибди. Уларнинг ҳайдов қатламларида физик лойқа 28-

30% атрофида кейинги қуйи қатламларда 0,001 мм заррачалар миқдори 33-38% 

атрофида тебранади. Бу кўрсаткичларга кўра енгил қумоқ тупроқларга киради. 

Механик таркибга мос равишда ушбу тупроқларни ҳажм ва солиштирма 

массалари ўзгаради. Тўқ тусли, типик ва оч тусли бўз тупроқларининг устки 

қатламларида гумус миқдори мос равишда 1,5-4,01%, 0,65-2,78% ва 0,35-1,37% 

ларда тебранади. 

Оч тусли бўз тупроқларда аминокислоталар ўрганилганда уларнинг 

таркибида эркин аминокислоталарни 14-20 таси аниқланди ва идентификация 

қилинди. Қўриқ бўз тупроқларда одатда учрайдиган аминокислоталардан 

(кесма-5): цистеин, гистидин, суғориладиган тупроқларда (кесма-6) аланин, 

аспарагин кислота, глутамин кислота, цистеин ва гистидинларни (1-жадвал) 

мавжуд эмаслиги аниқланди. Бошқа бир қатор аминокислоталарда қизиқарли 

ҳолатлар кузатилди. Ароматик аминокислоталар гуруҳидан қўриқ ва 

суғориладиган оч тусли бўз тупроқларнинг профилида гистидин йўқ бўлса, 

суғориладиган тупроқларда гистидиндан ташқари моноаминодикарбон 

кислоталар тоифасига кирувчи аспарагин кислота ва глутамин кислотаси 

кузатилмади.  

Суғориладиган тупроқларда эркин тупроқ аминокислоталарини камайиши 

кузатилади. Қўриқ оч тусли бўз тупроқларда эркин тупроқ аминокислоталари 

ўртача 26,56 мг/кг, қатламларда бу кўрсаткич 5,83 дан 64,24 мг/кг оралиғида 

тебранади. Ушбу тупроқларда эркин аминокислоталар гуруҳларининг нисбий 

http://www.newjournal.org/

тақсимланиши қуйидаги кўринишга эга. Моноаминокарбон кислоталари: 

глицин, аланин, серин, треонин, метионин, валин, лейцин, изолейцин жамига 

нисбатан 35,5-46,11% ни ташкил қилган ҳолда умумий массаси 10,4 мг/кг бўлиб, 

турли қатламларда бу кўрсаткич 2,55-22,84 мг/кг миқдорларда тебранади. 

Моноаминодикарбон кислоталари: аспарагин кислотаси, аспарагин, глутамин 

кислотаси, глутамин миқдорлари умумийга нисбатан 35,53-45,04% бўлган 

тақдирда умумий массанинг 11,09 мг/кг, ҳар хил қатламларда 2,62-27,92 мг/кг 

оралиғида тебранади. Диаминмонокарбон кислоталари: лизин, аргинин 3,6-

9,65% бўлиб, умумий массани 1,26 мг/кг ни ташкил этади. Бу кўрсаткич турли 

тупроқ қатларида 0,33-2,34 мг/кг. Ароматик аминокислоталар: фенилаланин, 

тирозин, триптофан 4,99-13,07% бўлиб, умумий массани 3,04 мг/кг ни ташкил 

қилади, ҳар хил қатламлардаги қиймати эса 0,33-8,22 мг/кг оралиғида.  

1-жадвал. 

Бўз тупроқларда эркин моноаминокарбон кислоталари ва имин 

кислотаси, мг/кг 

Чуқурлик, 

см 

Қўриқ оч тусли бўз тупроқ (кесма 5)  

0-5 

5-22 

22-43 

43-89 

1,66 

1,11 

0,97 

0,79 

0,67 

0 

0,11 

0 

0,52 

0,42 

0,38 

0,3 

0 

0 

0 

0 

17,2 

9,74 

2,35 

1,34 

1,71 

0 

0 

0 

0,65 

0,36 

0,29 

0,12 

0,16 

0 

0 

0 

0,28 

0,23 

0 

0 

2,91 

0 

0,28 

0 

Суғориладиган оч тусли бўз тупроқ  (кесма 6) 

0-36 

36-42 

42-86 

86-113 

1,33 

0,85 

0,79 

0,72 

0 

0 

0 

0 

0,59 

0,26 

0,24 

0,19 

0 

0 

0 

0 

17,6 

10,2 

6,64 

5,72 

0,42 

0 

0,67 

0 

0,93 

0 

0,08 

0,07 

0,32 

0 

0,26 

0 

0,27 

0,12 

0,35 

0,31 

1,07 

0 

0 

0 

 

Хулоса. Суғориладиган бўз тупроқлардан фойдаланиш уларнинг 

аминокислота таркибини ва унумдорлигини ўзгариши билан тавсифланади. 

Подшоотасойнинг карбонат-кальцийли чучук сувлари билан суғоришлар 

дегумификация ва минерализация жараёнларини тезлаштиради, натижада гумус 

миқдори ва заҳираси камаяди, СГК:СФК эса қисқаради. Бу ҳолатлар суғориладиган 

тўқ тусли бўз, типик ва оч тусли бўз тупроқлар учун хос бўлиб, катта 

тебранишларга олиб келмайди. Суғориладиган тупроқлардаги гумусли ҳолат эса 

органик моддалар ва энергиясининг янги айланма ҳаракати ва режими билан 

тавсифланади. 

 

http://www.newjournal.org/

